
COMENTARIOS DO ALUMNADO 

O quecemento global é algo que está ocorrendo na actualidade e do cal case todos somos culpables xa que moi 
pouca xente se preocupa por este tema. Contaminación, exceso de automóbiles, fábricas, tala de árbores, 
deforestación, queima… 

(Brais González, 3ºA) 

A primeira impresión que tiven cando vin a data foi moi agradable, porque me sorprendeu que no ano 1992 xa 
se pensara que a terra ía desaparecer. A Terra é o lugar onde estamos todos os seres vivos. Se non existise a 
terra, non viviríamos debido a que é o único planeta coñecido que ten o suficiente osíxeno e atmosfera perfecta 
para nós. Se a Terra desaparecese nos morreriamos con ela. 

(Aarón Castro, 3ºA) 

Se tratamos mal a nosa Terra, que é onde vivimos nós, vámolo pasar mal e morreremos. ¿Cántos máis seres 
teñen que morrer para que nos deamos conta de que estamos destruíndo a Terra, e polo tanto, a nós mesmos? 
Eu creo que se contribúe todo o mundo, podemos frear o quecemento global, ou polo menos que non se estrague 
nin se modifique máis a situación. Só hai que poñerse. 

(Andrea Vila, 3ºA) 

Eu sei que debemos coidar a terra, son consciente disto, pero por vagancia eu, e case todo o mundo, non reciclo. 
Algúns poñen a escusa de non saber, pero dicir iso é moi fácil, se eles queren poden reciclar aínda que non 
saiban. En vez de agradecer o que nos dá a Terra, destruímola sen piedade. Non pensamos nos danos que 
facemos, pouco a pouco ela vai morrendo, e con ela morre a vida. 

(Juan Antonio Vadell, 3ºA) 

“A terra é a nosa filla; a terra é a nosa nai; terra irmá, terra irmá; terra nós, somos terra.” Isto quere dicir que 
a terra é a nosa filla porque o noso deber é coidala como un pai ou nai fai co seu fillo/a; a terra é a nosa nai 
porque se ela non existise nós tampouco. Nós somos terra porque ao fin da nosa vida nós morreremos e xa non 
seremos nada. A canción gustoume pola súa temática. Paréceme moi ben que queiran concienciar á xente sobre 
isto. 

(Andrea González, 3ºA) 

A min gustoume a letra da canción porque transmite moitos sentimentos e, en realidade, a letra di toda a verdade. 
Ten razón, hai que coidar a Terra porque é o lugar onde vivimos e se non a coidamos deteriórase e contamina o 
aire que respiramos, o que vai aos nosos pulmóns, e iso prexudica a nosa vida. 

(Nerea Caride, 3ºA) 

Eu creo que a Terra, se seguimos así, non vai durar moito. Temos que coidala máis, non contaminar tanto. Estou 
seguro que se coidamos máis a Terra, durará moito máis e teremos moita máis calidade de vida. Aínda estamos 
a tempo de non empeorar as cousas. Xa extinguimos moitas especies de animais e de plantas necesarios para a 
fauna e a flora. 

(Vanessa González, 3ºA) 

Hai que coidar a Terra porque sen ela non podemos vivir. Moita xente non se vai dar conta ata que todo isto que 
nos é imprescindible desapareza. Os cantantes están intentando protexer a Terra das persoas que contaminan. 
Gústame que a xente intente dicirlle ao resto das persoas o importante que é coidar a Terra. 

(Carlos Darriba, 3ºA) 

Cada vez contamínase máis: os coches, as fábricas, os avións, os barcos, as pilas… Estes son só algúns exemplos. 
As paisaxes estanse modificando máis. Por exemplo: substitución das árbores autóctonas por eucaliptos ou 
coníferas, os encoros, incendios forestais… Este problema temos que frealo entre todos: reciclando, gastando 
menos auga, tendo coidado co lume, plantando árbores, utilizando o transporte público… 

(Alba Igrexas, 3ºA) 

A Terra é a nosa nai xa que por ela vivimos, pero ó mesmo tempo é a nosa filla, xa que temos que coidala. Os 
autores intentan que non contaminemos a Terra na que vivimos e pola que vivimos. Sen ela non seríamos 
ninguén. Tamén dannos consello para que cambiemos a nosa maneira de pensar, e que todo o mundo respecte 
e coide a Natureza. Neste tema tamén entra a reciclaxe. A maioría da xente non recicla, neste grupo tamén me 

meto eu, e os que si o fan estannos facendo un gran favor porque por esas persoas non hai tanto lixo no mundo, 
aínda que por culpa da maioría estamos destruíndo o planeta. 

(Saray Casal, 3ºA) 

Eu penso que nós, as persoas, contaminamos moito sen ten porque. A terra cada vez sofre máis por culpa nosa 
e o medio ambiente está peor. Isto non só prexudica á terra e ao medio ambiente, senón que nos contaminamos 
a nós mesmos. Se coidaramos un pouco máis o noso redor, viviríamos sen tantas enfermidade e a terra 
conservaríase mellor do que está. 

(Olalla Rodríguez, 3ºA) 

Penso que o que di a canción é verdade, e iso que no ano 1992 non había os problemas que hai agora co cambio 
climático, o desxeo dos polos, o efecto invernadoiro… ben, aínda que pensándoo ben, creo que no noventa e dous 
tamén habería estes problemas, aínda que non existise a preocupación que hai agora, e non fora tan visible. Na 
miña opinión temos que cambiar os nosos hábitos para frear estes problemas, porque marcha atrás xa non hai. 

(Sara Comesaña, 3ºA) 

A  verdade é que non me gusta este tipo de canción, para min é moi lenta. O que si me gusta é o seu contido, e 
os sentimentos que expresa cara á terra. O que a compuxo debe ser unha persoa que valore moito o importante 
que ten que ser a terra para nós. Estou de acordo co que di. Este tipo de cancións con contido fan que nos deamos 
conta de que non podemos maltratar á nosa terra. “A terra é a nosa vida.” 

(Sandra Lago, 3ºA) 

O cantante intenta manifestarse dalgún xeito contra a contaminación do medio ambiente coa intención de que a 
xente se decate de que estamos descoidando dunha maneira moi grave o noso planeta. Paréceme moi ben que 
o cantante intente expresar os seus sentimentos e motivacións a través dunha canción, xa que por moitas charlas, 
manifestacións, sermóns e cousas dese estilo, o único que se consegue en moitos casos é durmir á xente. A 
través dunha música alegre como esta, transmíteselle o mesmo ás persoas pero dunha maneira máis sinxela e 
lixeira. Salvar o planeta está nas nosas mans, ti decides. 

(Nuria Buyo, 3ºA) 

A terra dános a vida e temos que encargarnos dela. Non a estamos coidando e ímola estragar. Se seguimos así 
a terra destruirase e nós con ela. A xente non se dá conta de todo o mal que facemos: desertizamos bosques, 
matamos seres vivos… e aínda así, vendo como acabamos con todo, seguimos sen facer nada. Temos que cambiar 
a nosa forma de pensar para poder ver o que facemos e buscar unha solución. 

(Sabela Mateo, 3ºA) 

A canción quere expresar un afecto cara ao noso planeta e quere mentalizarnos de que o temos que coidar, que 
temos que cambiar respecto á contaminación, hai que cambiar para manter a terra e manternos a nós. Non é o 
meu tipo de música, pero aínda así recoñezo que é unha boa canción, cun bo ritmo e cunha letra moi expresiva. 

(Uxía Chaves, 3ºA) 

A canción, en xeral, está ben, aínda que non é do meu estilo. Polo demais gústame moito porque defende á terra 
e paréceme moi ben xa que ou cambiamos, ou matamos a terra e a nós mesmos. 

(Juan González, 3ºA) 

A letra desta canción ten moita razón. Somos moi egoístas, non pensamos na contaminación nin en nada disto. 
A canción non me gusta, é lenta e os instrumentos que soan non me agradan moito, pero si me gustou o seu 
significado. 

(Mateo Carballo, 3ºA) 

A canción non me gustou moito, non é do meu estilo. A letra, sen embargo, é moi bonita e intenta convencer á 
xente de que hai que coidar a terra. O quecemento global é debido á acción dos humanos sobre a atmosfera 
polos gases que desprendemos. Moitos cambios xa están comezando. 

(Ismael Vidal, 3ºA) 

A min gústame o contido da canción porque fala de cousas que son certas. Paréceme estraño que algunhas 
persoas falasen con tanta seriedade deste tema hai xa dezaseis anos. Tamén me gustan os instrumentos e o 
reggae, do que esta canción ten influencias. É unha canción cun ritmo axeitado para o seu tempo e o seu contido. 

(Luis Javier García, 3ºC) 

A canción trata de que á terra hai que coidala, xa que tarde ou cedo a terra vaise. Nela vivimos, é nosa… e como 
tal temos que coidala. Eu creo que todo o que se está facendo non vai cambiar nada porque hai xente que si, que 
a coida, pero a maioría non porque pensan que isto non se acaba, que non estamos estragando nada. 

(Vanessa Lorenzo, 3ºC) 

Este problema paréceme moi grave porque estamos destruíndo o noso planeta sen darnos conta das 
consecuencias que a contaminación supón. As consecuencias están aí. Para paliar este problema había que andar 
menos en coche e reducir a contaminación. Isto é un problema que nos incumbe a todos e hai que solucionalo 
xa. 

(Denís Carro, 3ºC) 

A canción trata sobre a destrución da terra, un problema que hai que remediar antes de que sexa demasiado 
tarde. Como non coidemos a terra morreremos tamén nós, porque a terra somos nós. A canción gústame porque 
fala do que eu creo que é verdade e eu entendo. 

(David Román, 3ºC) 

Estiven reflexionando e eles teñen razón, non debemos contaminar. A terra estanos facendo o favor de vivir nela 
e nós témoslle que facer outro a ela: non contaminar. ¡Co fácil que é non tirar unha lata ao chan! Os cantantes 
teñen razón, estámonos facendo dano a nós mesmos. 

(Cristian Deiro, 3ºC) 

A terra é a nosa filla, nosa nai. Nós somos a terra, pero a estamos matando, matando bosques, baleas, 
malgastando auga. Estamos enterrándoa e non cambiamos. 

(Esther Martínez, 3ºC) 

Nós como habitantes do planeta temos que respectalo. Sobre todo agora que con tanta tecnoloxía e comodidade 
moitos non se dan conta de que entre todos se contamina tanto que estamos a perder o planeta. Deberíamos 
preocuparnos e concienciarnos de todos estes problemas que nos rodean. 

(Andrea Pérez, 3ºC) 

A canción vai de que estamos contaminando o planeta coa nosa forma de actuar cara ao ecosistema. Tamén di 
que antes, as tribos, coidaban mellor o planeta do que o coidamos nós. Gústame porque me transmite un 
sentimento de tristura e conciénciame do que teño que facer con respecto ao aumento da contaminación. 

(Mª Carmen Guisande, 3ºC) 

Estamos cambiando o mundo porque estamos estragando a terra. É o sitio onde vivimos e nós mesmos non 
podemos estragalo contaminando. Hai que coidar a terra. 

(Carla Martínez, 3ºC) 

A canción trata sobre a degradación do medio ambiente. O tema da canción é un tema interesante e de 
actualidade, quizais por iso a canción sexa atractiva no referente á mensaxe. Na parte de estilo musical gaña 
moito porque o reggae é unha música movida, bonita e moi atractiva. Por iso creo que vale a pena escoitala. 

(Brais Jorge Tobío, 3ºC) 

A canción trata sobre a terra. Quérena matar, din que imos por mal camiño e que todo o mundo morrerá se 
matamos a terra. A terra debe vivir moito miles de anos máis. Deberíamos ser intelixentes porque a terra somos 
nós e nós debemos de cambialo todo, intelixencia e hábitat. 

(Javier Estévez, 3ºC) 

Gústame moito o significado da letra porque hai que coidar a terra, os bosques, os mares... Ten moita razón. Se 
estragamos todo e acabamos cos bosques, ¿como imos vivir? Non poderemos. 

(Marina Rosales, 3ºC) 


